
MUEK miturut wong mBa-

nyumasan kuwe karotoboso sing

nduweni maksud pinemune nggo

dhewek. Wong cerdas lan dadi

pemimpin koh nduweni watek

muek bisa dadi culas. Mergane

nalika umpama dheweke ndu-

weni pinemu wujude kebijakan

dhuwit kanggo kesejahteraan

rakyat, dheweke malah bagi-bagi

nggo keluargane lan kelompoke

dhewek thok. Rebutan kursi,

dheweke malah bisa gawe kursi

dhewek kanthi dalan ndadak

nebang wit-witane wong liya.

“Pemimpin kaya kuwe umume

seneng ngejorna menawa ana

anak buahe sing seneng nyolong.

Nyolong dijorna bae kuwe seja-

tine kajahatan. Ningen dheweke

tetep ngejorna, ngasi titi mang-

sane anak buah tukang colong

kuwe kepengin nggenteni nja-

gong neng kursine dheweke, kar-

tu colong disetorna maring polisi

utawa jaksa utawa KPK. Akhire

wong kuwe milih mundur, lan

pemimpin cerdas culas kuwe te-

tep mimpin, senajan wis ora nja-

gong neng kursi sing ndadak ga-

we kuwe mau,” kandhane Wirya

Pantek nalika kumpul wong telu-

an, dheweke, Mbekayu Yati

Gutheng, lan Karto Ngethether.

Mbekayu Yati dadi nambahi

kandha. “Ya ora mung muek thok

pemimpin rakus kuwe. Umpama

rebutan kursi kuwe nganggo

dalan kudu ngebut, dheweke ya

nekad nglakoni ngebut ningen

ora benjut. Sakti mandraguna.

Dheweke uga rela utang se-

porete, nganggo duit negara akeh

banget cacahe sing penting

proyek gagah-gagahane katon

dadi. Umpama ana tokoh liya ka-

ton arep nglawan dheweke,

pemimpin sakti mandraguna

kuwe ya wani njegal nganah-

ngeneh. Erlangga durung nengul

wis wedi dhisit, dadi milih

mundur. Anies Baswedan nungul

kepengin nyalon gubernur DKI,

ngasi siki durung ana partai sing

ngawe.”

“Ana desa pejuang nglawan

penjajah Landa neng Banyumas,

jenenge Desa Panembangan Ke-

camatan Cilongok. Neng kono

ana kuburane Singa Dipa, sing

gemiyen nglawan penjajah ba-

reng karo Pangeran Diponegoro.

Neng kono uga ana makam pe-

nyebar Islam wiwitan kuna,

Mbah Alwi. Desa kuwe siki di-

pimpin Untung Sanyoto. Pen-

duduk sedesa kabeh dikongkon

kadhes kon ngerti isen-isen desa

kuwe, bates-bates desa kuwe,

kanthi cara lomba Njajah Desa

Milang Kori. Artine, transparansi

pirang-pirang masalah dijem-

breng kanthi padang jembrang.

Ora ana jegal, ora ana sikat, ora

ana sikut, ora ana sumpah sera-

pah. Pemimpin Indonesia sapa

bae jane perlu sinau neng desane

pejuang Singa Dipa, lan desane

Mbah Alwi kuwe mau. Mayuh!”

kandhane Karto Ngethether nut-

up diskusi politik ngalor ngidul

kuwe. (Kang Edhon)-d

